
U v o d n e n a p o m e n e 

O genocidu nad Bošnjacima u Drugom svjetskom ratu (1941.-
1945.) svjedoči mnoštvo dokumenata. Dokumenti koji su prezentirani 
u ovom Zborniku predstavljaju najaktuelniji izbor od velikog broja 
prikupljenih. Oni su različite provenijencije: kolaboracionističke 
Nezavisne Države Hrvatske, četničke, italijanske, Narodno-
oslobodilačkog pokreta Jugoslavije, Komisije za utvrđivanje zločina 
okupatora i njihovih pomagača Demokratske Federativne 
Jugoslavije i Zemaljske komisije Bosne i Hercegovine za utvrđivanje 
zločina okupatora i njihovih pomagača, sudski materijali sa procesa 
ratnim zločincima odgovornim za zločine nad Bošnjacima, 
dokumenta islamske zajednice, kao i kazivanja žrtava zločina i dr. 

Dokumenti koji se ovdje, uglavnom, prvi put publikuju, izvorno 
govore o stradanju Bošnjaka od strane četnika Draže Mihailovića, 
zatim od ustaša Ante Pavelića, te njemačkih i italijanskih 
okupacionih snaga. Najmasovniji genocid nad Bošnjacima izvršili 
su četnici Draže Mihailovića u jugoistočnoj Bosni i zapadnom 
Sandžaku, pa najveći broj dokumenata govori o tim zločinima. 
Posebnu pažnju privlače dokumenti o bošnjačkim zatočenicima u 
koncentracionom logoru Jasenovac, koji su naučnoj i široj javnosti 
do sada nepoznati. 

Dokumenti su različitog kvaliteta i jezičke obrade. Prikupljeni 
su u dužem periodu naučno-istraživačkog rada (1983. -1991.). 

Priređivač se, u cilju očuvanja autentičnosti, nije upuštao u 
korištenu terminologiju niti je detaljnije komentarisao činjenice u 
dokumentima. 

Da bi se korisnicima olakšala upotreba ovog djela dati su naslovi 
i dokumenta su numerisana rednim brojevima. U prvom dijelu 
naslova je fiksiran događaj, a u drugom vrsta, porijeklo i vrijeme 
nastanka dokumenta. 

Prof. dr Smail Čekić 



UREDBA POGLAVNIKA NDH ANTE PAVELIĆA 
O RASNOJ PRIPADNOSTI, 
ZAGREB, 30. APRIL 1941. 

Na prijedlog ministra unutarnjih poslova propisujem i proglašujem 

ZAKONSKU ODREDBU 
O RASNOJ PRIPADNOSTI 

Točka 1. 

Arijskog porijetla je osoba, koja potječe od predaka, koji su pripadnici 
europske rasne zajednice ili koji potječu od potomaka te zajednice izvan 
Europe. 

U koliko za stanovite službe ne postoje druge odredbe, arijsko se 
porijetlo dokazuje krsnim (rodnim) i vjenčanim listom predaka prvog i 
drugog koljena (roditelja te djedova i baka). Kod pripadnika islamske 
vjerske zajednice, koji ne mogu pridonijeti navedene isprave, potrebno 
je pismeno posvjedočenje dvojice vjerodostojnih svjedoka, koji su 
poznavali njihove predke, da među njima nema osoba nearijskog porij etla. 

U dvojbenim slučajevima donosi odluku ministarstvo unutarnjih 
poslova na prijedlog rasnopolitičkog povjerenstva. 

Točka 2. 

Osobe, koje pored arijskih predaka imaju jednog predka drugog 
koljena Zidova ili drugog europskog nearijca po rasi izjednačuju se 
obzirom na sticanje državljanstva s osobama arijskog porijetla. 

Osobe sa dva predka drugog koljena Židova po rasi također mogu 
biti obzirom na državljanstvo izjednačene s osobama arijskog porijetla, 
u koliko to u točki 3. nije drugačije određeno. 

Točka 3. 

Kao Židovi u smislu ove zakonske odredbe vrijede: 
1. Osobe koje potječu barem od troje predaka drugog koljena (djedova 

i baka), koji su Zidovi po rasi. Djedovi i bake vrijede kao Židovi, ako su 
mojsijeve vjere ili su se u toj( vjeri rodili. 

2. Osobe, koje imaju dva predka drugog koljena, koji su Židovi po 
rasi, i to u ovim slučajevima: 

a) ako su bile lO.travnja 1941. pripadnici mojsijeve vjere ili ako su 
kasnije na tu vjeru prešli; 

b) ako imaju bračnog druga, koji vrijedi kao Židov u smislu 1.; 
c) ako su poslije stupanja na snagu ove zakonske odredbe sklopili 

brak s osobom koja ima dvoje ili više predaka drugog koljena Židova po 
rasi, i potomci iz takvog braka; 

d) ako su nezakonita djeca sa Židovom u smisli 1., a rode se poslije 
31.siječnja 1942.; 

e) ako ministarstvo za unutarnje poslove na obrazloženi prijedlog 
rasnopolitičkog povjerenstva odluči, da vrijede kao Židovi. 

3. Osobe, rođene izvan teritorije Nezavisne Države Hrvatske od 
roditelja, koji potječu iz nezavisne Države Hrvatske ako su bile lO.travnja 
1941. mojsijeve vjere ili imaju najmanje dvoje predaka drugog koljena 
Židova po rasi, ili vrijede kao Židovi u smislu zakona zemlje, iz koje 
potječu. 

4. Osobe, koje su poslije stupanja na snagu ove zakonske odredbe 
sklopile obilaženjem zakonske odredbe o zaštiti arijske krvi brak, koji je 
zabranjen i njihovi potomci. 

5. Osobe, koje su nezakonita djeca Židova u smislu 1. 

• -'" ' ' ' Točka4. 

Kao Ciganin u smislu ove zakonske odredbe vrijedi osoba, koja potječe 
od dvaju ili više predaka drugog koljena, koji su Cigani po rasi. 

Točka 5. 

Kod ministarstva unutarnjih poslova osniva se rasno političko 



povjerenstvo, koje donaša mnijenja i prijedloge u svim dvojbenim 
slučajevima rasne pripadnosti. 

Konačno rješenje u dvojbenim slučajevima rasne pripadnosti donaša 
ministarstvo unutarnjih poslova. 

Propise o ustrojstvu i djelokrugu rada toga povjerenstva izdati će 
ministarstvo unutarnjih poslova posebnom naredbom. 

Točka 6. 

Osobama, koje su se prije lO.travnja 1941. iskazale zaslužnim za 
Hrvatski narod, napose za njegovo oslobođenje, kao i njihovim bračnim 
drugovima, s kojima su sklopile brak prije stupanja na snagu ove zakonske 
odredbe i potomcima iz takvog braka, u koliko bi se na te osobe mogla 
odnositi ova naredba, može poglavar države izvan propisa ove naredbe 
priznati sva prava, koja pripadaju osobama arijskog porijetla. 

Točka 7. 

Provedva ove naredbe povjerava se ministru unutarnjih poslova. 

Točka 8. 

Ova zakonska odreba stupa na snagu danom proglašenja u Narodnim 
novinama. 

U Zagrebu, 30.travnja 1941. 
Poglavnik: 

Dr. Ante Pavelić, v. r. 

Broj: XLV-68 Z. p. 41 

Predsjednik zakonodavnog 
povjereništva pri Poglavniku: 

Dr. Milovan Žinić, v. r. 

(V. Dedijer - A. Miletić, Genocid nad Muslimanima 1941.-1945, 
Zbornik dokumenata i svjedočenja, Sarajevo, 1990, str. 3-5) 



BACANJE LJUBINJSKIH BOŠNJAKA 
U JAME SREDINOM JUNA 1941. 

LETAK "DOGAĐAJI POSLJEDNJIH DANAI MUSLIMANSKE 
ŽRTVE U LJUBINJU" 

U Ljubinju i ljubinskom kotaru živilo je preko tri tisuće muslimana i 
to odprilike jedna trećina u gradu, a ostale dvije trećine po selima: Žabici, 
Kruševici, Grablju, Vlahovićima, Miljanovićima, Glođevcima, Potrnju, 
Kotezima i Kaparićima. 

Muslimanski živalj u tim mjestima živio je u lijepim odnosima sa 
pravoslavnim elementom. To je potrajalo i mjesec i po dana nakon 
osnivanja Nezavisne Države Hrvatske. Tada su došli ustaše katolici (i to 
u fesovima što dobro znadu i tamošnji pravoslavni) i počeli su najprije 
tražiti vojnu odjeću i slično. Iza toga na nepoznat način poginuo je ustaša 
Kurtović. Povodom toga slučaja počela su ubijanja nekih pravoslavnih 
u okolini Ljubinja i oko Popova Polja. 

Iza toga su došli Talijani i preuzeli vlast. Ispočetka su lijepo postupali, 
ali pravoslavni su odmah počeli denuncirati muslimane, podmićivati i 
služiti se svim mogućim predstavljajući muslimane sumnjivim i tako: 
dalje. U tome su donekle i uspj eli. Do nekoliko vremena Talijani napuštaju 
Ljubinje, a dolaze hrvatske vlasti. Prije njihova dolaska gotovo sav 
pravoslavni elemenat pobjegao je u šumu. Ostalo je bilo u Ljubinju samo 
oko 100 muškaraca, većinom staraca. 

Opet dolaze Talijani. Srbi se vraćaju i niko oružja ne predaje. Počinju 
muslimanima prijetiti. Talijani im daju municiju i oružje. Svi muslimanski 
seljaci morali su se zbjeći u Ljubinje, a kada su vidjeli kako se sve 
događaji odigravaju, počeli su izbjegavati i ići većinom u Stolac. Poslije 
toga izbjegavanja ostalo je u Ljubinju samo 281 muslimansko čeljade. 
Iza toga je nastalo opsadno stanje i hrana nije mogla dolaziti. Talijanima 
je napokon došlo pojačanje i stvoren je prolaz iz Ljubinja, te je gotovo 
sav ostatak Muslimana izbjegao. Ostalo je bilo samo 35 osoba, 
Muslimana. 

10. lipnja o.g. Talijani su prepustili četnicima upravu. Čim su četnici 
primili upravu, počeli su ostatak muslimana pljačkati i zadnji im zalogaj 



otimati. To su činili sve pravoslavni komšije iz Ljubinja. 
15. lipnja 1941. pozvali su četnici sve muslimane tri muških, 32 ženske 

u 11 prije podne na saslušanje. Saslušavanje su vršili sve pravoslavni iz 
Ljubinja: Perić Ilija, Bijelić Vasilija, Čorović Danilo, Turanjanin Đorđo 
i Sandić Sena. 

Na tom saslušanju potjerali su po podne u 2 i po sata većinu ženskinja 
sa djecom prema Stocu. Prije nego što su ih potjerali rekli su im da 
ponesu što je najvrednije, jer da će ih odvesti u Stolac. Idući putem prema 
Stocu, doveli su ih do jedne velike jame duboko oko 180 metara i tu 
su u jamu bacili njih 28 nakon što su ih mnogo zlostavljali i divljački 
izudarali. Tako su pobacane i poubijane: 

Serdarević Hatidža, Serdarević Hajrija, Viđen Dževahira, Gubelić 
Ajkuna, Gubelić Mejra, Gubelić Ajiša, sa dvoje male djece (ženske), 
Grozdanić Pemba, Bakšić Izeta, Bakšić Fatima, Bakšić Šaćira, sa dvoje 
djece Fadilom i Fatimom, Bakšić Pašana, Bakšić Munevera, Bakšić 
Esma, Bakšić Fata, Berbić Abida, sa dvoje djece i troje ženske djece 
Emina Bešića. 

Bog je htio pa su se Begana Bakšić žena Asimova i Fatima Bakšić, 
kći Jusufova zaustavili na jednoj stijeni na početku jame. Jednoj od njih 
uhvatilo se za dimije malo dijete Emina Bakšića i tako su se kasnije 
spasili, pobjegavši preko planina, i sa sto muka u Stolac, 

Sto se tiče muškaraca to su njih trojicu: Envera Bakšića, Sulejmana 
Bakšića i Asima Bakšića potjerali u l i sati u noći. Asima Bakšića su 
idući tukli. Sve su mu zube bili izbili. Doveli su ih do jame, to su 
prvu dvojicu natjerali da sami skoče, a Asima su patili, mošnje su 
mu stukli, napokon polili ga gasom i zapalili i tako zapaljena bacili 
u jamu. Zatim su u jamu počeli bacati kamenje, koje je izubijalo i 
izranilo onu dvojicu prvih. Ova jama bila je mnogo manja od one u 
koju su bacali žene (podvukao: S. Č.). Zbog toga su spomenuta dvojica 
koji su ostali u životu uspjeli naći na drugoj strani mali izlaz i prokopati 
ga te se izvući. Prava vrata jame bila su zatrpana kamenjem. Kada su se 
ova dvojica spasili s teškom mukom su došli u Stolac i to javili talijanskim 
vlastima. 

Bacanje žena i muškinja u jamu vršili su ovi pravoslavni: Rado 
Servalica, Kostić Dušan, Kostić Miroslav, Toholj Miloš, Toholj Pero, 
Čorović Mišo, Sparavalo Miroslav (svi iz Ljubinja), Šorajić Bogdan iz 
Dubočice, Svjeto Toholj iz Krajpolja, Kozić Gojko iz Krajpolja, 



Slijepčević Vladov Ivica i dvojica Bakića iz Krtinja, kota Bileća. Svi su 
četnici i slobodno nose oružje. Kod bacanja muškinja osim spomenutih 
sudjelovao je još Turanjanin Vlado iz Ljubinja. 

Ostale su bile još samo 4 žene, koje su ostavili da im najprije uzmu 
novac i ostalo što su mislili da su sakrile. Kada su žene, koje su se spasile 
i dva muškarca, koji su izišli jz jame, stigli u Stolac i javili ovaj divljački 
slučaj, Talijani su spasili one četiri žene što su ostale u Ljubinju. Žene, 
koje su se spasile i zaustavile u jami pri vrhu, čule su kako se četnici nad 
jamom svađaju oko podjele opljačkanog plijena i kako se tuku. 

Talijani su obrazovali komisiju i povadili iz jame mrtvace. Još su 
živu našli ženu Emina Bešića. Na zahtjev muslimana iz Stoca ove su; 
nevine žrtve pokopane u Ljubinju. Istraga se je vodila i sve do sada niko 
još nije kažnjen. 

Razbojnici - četnici uvjeravali su Talijane, da to oni nisu počinili, 
nego da su to počinili partizani i da su i između njih ubili trojicu ljudi. 
Sve okolnosti pored tačnih izjava spašenih, koji znadu svakog u glavu, 
svakog pojedinca između zlikovaca, jasno i otvoreno govore pravu istinu. 

Muslimani nemaju ni odakle dovoljno zaštite i toga su tek sada postali 
svjesni kada su ih počeli svi ubijati. 

(V. Dedijer - A. Miletić, n.d., str. 6-7; M Hadžijahić, Posebnost Bosne 
i Hercegovine i stradanje Muslimana, Sarajevo, 1991, str. 81-83) 



POKOLJ U AVTOVCU 28. JUNA 1941. 

Ubijani su odreda muškarci, žene i djeca 

Hrvatsko muslimansko* selo Avtovac doživjelo je 28.lipnja 1941, na 
srbski Vidovdan, krvoločni napadaj četnika-komunista. Tom prilikom 
zaglavilo je što od puške što od noža četrdesetsedam Hrvata muslimana, 
većinom žena i djece, a cielo je selo spaljeno. Na životu otali svjedoci 
potresno opisuju težku sudbinu, koja je zadesila ovo selo u južnoj 
Hrvatskoj. 

Četnici-komunisti napali su Avtovac 28.lipnja oko tri sata ujutro. 
Hrvatsko muslimansko stanovništvo borilo se s njima cielog dana sve 
do pred večer, kad mu je nestalo puščanih naboja. Jednom dielu 
stanovništva uspjelo je pobjeći u polje, a što je ostalo u selu, to su četnici-
komunisti poklali i postrieljali. Emin Tanović, seljak iz Avtovca, dao 
je u državnoj bolnici u Mostaru o tome pokolju pisani iskaz u zapisnik, 
kojega faksimile objavljujemo: "Na Vidovdan u jutro oko tri sata 
napali su naše selo Avtovac. Mi smo se seljaci cijeli dan borili. Kad 
nam je pred večer nestalo municije razbježali smo se sa djecom i 
ženama u polje i sakrili se po žitu u polju. Srećom su se četnici 
zadržali pljačkajući, i paleći selo, te smo nas nekoliko spasili glavu. 
Cijelo je selo bilo opkoljeno samo jedan put nije bio po kojem smo 
pobjegli u polje. Toga dana poginulo je naših četrdeset i sedam, 
većinom žena i djece, a cijelo nam je selo izgorjelo. Mene su ranili u 
nogu, a žena mi je s djecom pobjegla u drugo selo". 

* Ustaše su, Zakonskom odredbom o rasnoj pripadnosti Ante Pavelića, od30.aprila 
1941, i svojom genocidnom politikom, Bošnjake proglasili Hrvatima, ili najčistijim 
Hrvatima, cvijećem tzv. NDH. Zbog toga se u brojnim dokumentima ustaške Države 
Bošnjaci nazivaju Hrvatima. To je, poredfizičkog, jedan od oblika ustaškog genocida 
nad Bošnjacima. 

Bosansko-hercegovačka sela u kojima su Bošnjaci bili u većini ustaše su proglasili 
"hrvatsko-muslimanskim " i tretirali ih sastavnim dijelom Hrvatske. Oni su, u skladu sa 
velikodržavnim projektom o formiranju etnički čiste hrvatske države, cijelu teritoriju 
Bosne i Hercegovine smatrali dijelom Hrvatske i uključili je, uz pomoć fašističke Italije 
i nacističke Njemačke, u sastav kolaboracionističke NDH. 



Osim toga podnielo je o tom nemilom događaju zapovjedništvo 
Jadranskog divizijskog područja u Mostaru izvješče Ministarstvu 
hrvatskog domobranstva. To izvješće, podneseno 30.1istopada 1941. od 
zapovjednika pukovnika Pacaka glasi: 

Dostavljaju se podatci o zvjerstvima četnika, kojeje dao nadporučnik 
Dragutin Šimunčić, zapoyjednik III satnije, 24.listopada 1941.: 
"l.kolovoza o.g. ušao sam zajedno sa savezničkom taljanskom 
vojskom u popaljeno mjesto Avtovac, koje je bilo napadnuto od 
četnika 28. VI. u jutro. Tek poslije borbe, koja se vodila cieli dan, 
četnici su uspjeli na večer 28.lipnja ući u Avtovac, koji su opljačkali, 
poubijali sav muslimanski živalj, koji je ostao u Avtovcu i nije se 
mogao evakuirati, a zatim su zapalili mjesto. 

Pri ulazu u samo selo sa lieve strane puta pred mostom bio je leš 
jednog djeteta od 6-8 godina, kojeje bilo zaklano nožem i bačeno na 
livadu kraj puta. Samo mjesto bilo je podpuno opljačkano. Sve 
muslimanske kuće bile su zapaljene i izgorjele su do temelja. Nasred 
sela nalazila se razbijena poštarska blagajna, koju su četnici nasilno 
otvarali. Na pragu jedne muslimanske kuće vidio sam leš jednog 
čovjeka, koji je bio zaklan nožem, razporen mu je bio grudni koš, 
izvađeno srdce i stavljeno na grudi. Pred jednom drugom kućom 
naišao sam na jedan leš čovjeka od svojih 30 godina, koji je također 
bio zaklan nožem, odrezano mu spolno udo i stavljeno na trbuh. U 
jednoj jami nađena je jedna zaklana žena, kojoj su bile odrezane 
ruke. Na garištu jedne muslimanske kuće nađen je pougljen leš 
jednog čovjeka, koji je bio vezan, te je svakako živ bio bačen u vatru. 
U jednom žitu više sela nađena je jedna zaklana žena. Osim toga 
pronađeno je još nekoliko leševa muslimana Hrvata, koji su bili 
poklani od četnika. Odmah poslije ulazka talijanskih četa u Avtovac, 
došli su i muslimani, koji su pobjegli iz Avtovca i okolnih mjesta i 
odmah pristupili ukopu svojih poginulih mještana". 

(Odmetnička zvjerstva i pustošenja u Nezavisnoj državi Hrvatskoj u 
prvim mjesecima života Hrvatske Narodne Države (u daljem tekstu: 

Odmetnička zvjerstva), Zagreb, 1942, str. 86) 



PROJEKAT "HOMOGENA SRBIJA" - REKONSTRUKCIJA 
STEVANA MOLJEVIĆA, 
NIKŠIĆ, 30. JUNI 1941. 

Dr St/evan/ M/oljević/ 

HOMOGENA SRBIJA 

Iskušenja srpskog naroda u ovome ratu, izazvana gubitkom države i 
slobode, dovela su ga do nepokolebljivog uverenja: 

1) da snagu države ne čini ni prostranstvo njene teritorije, ni broj 
njenog žiteljstva, pa ni bogatstvo zemlje, koliko nezavisnost pogleda, 
smisao i ljubav za državu, njenu slobodu i nezavisnost, unutrašnja sloga 
i duhovna povezanost naroda u času spoljne opasnosti, te spremnost 
njegova da za državu i njenu slobodu žrtvuje sve što ima pa i sebe sama; 

2) da on tu istovetnost pogleda na državu, smisao i ljubav za državu i 
njenu nezavisnost može opet postići samo ako bude okupljen u 
homogenoj Srbiji. Primere su mu za to dale Srbij a i Crna Gora u prošlim 
ratovima i Grčka u sadašnjem ratu. 

Stoga se Srbima nameće danas prva i osnovna dužnost: 
da stvore i organizuju homogenu Srbiju koja ima da obuhvati celo 

etničko područje na kome Srbi žive i da joj osiguraju potrebne strateške 
i saobraćajne linije i čvorove, te privredna područja kako bi joj bio 
omogućen i obezbeđen slobodan privredni, politički i kulturni život i 
razvitak za sva vremena. 

Te strateške i saobraćajne linije i čvorovi, potrebni za sigurnost, život 
i opstanak Srbije, iako gdegod danas ne bi imali srpsku većinu, imaju da 
posluže Srbiji i srpskom narodu da se ne bi više ponavljala teška stradanja 
koja Srbima nanose njihovi susedi čim se pruži prilika. 

Preseljavanje i izmena žitelj stva, naročito Hrvata sa srpskog i Srba sa 
hrvatskog područja, jedini je put da se izvrši razgraničenje i stvore bolji 
odnosi između njih, a time otkloni mogućnost da se ponove strašni zločini 
koji su se dešavali i u prošlom ratu, a naročito u ovom sadanjem, na 
svemu području na kome su Srbi i Hrvati bili izmešani, i gde su Hrvati i 
Muslimani s planom išli za istrebljenje Srba. 



I GRANICE 

Osnovna greška u našem državnom uređenju bila je što 1918. g. nisu 
bile udarene granice Srbije. Ta se greška mora ispraviti, danas ili nikad. 
Te se granice danas moraju udariti, i one moraju da uhvate celo etničko 
područje na kome Srbi žive sa slobodnim izlazima na more za sve 
srpske oblasti koje su na domak mora. 

1) Na istoku i jugoistoku (Srbija i južna Srbija) srpske su granice 
obeležene ishodom ratova za oslobođenje, i njih valja samo pojačati 
Vidinom i Ćustendilom. 

2) Najugu (Crna Gora i Južna Srbija) valjda da u Jugozapadnu srpsku 
oblast uđu pored teritorije Zetske banovine: 

a) sva istočna Hercegovina sa železničkom prugom od Konjica 
pa do Ploča, uključivo sa pojasom koji bi tu prugu zaštićivao, tako da bi 
u nju ušao srez konjički ceo; od mostarskog sreza opštine: Mostar grad, 
Bijelo Polje, Blagaj i Žitomislići; srez stolački ceo; a od metkovićkog 
sreza Ploče i sve područje južno od Ploče; te Dubrovnik kome bi se: 
imao dati poseban status. 

b) severni deo Albanije, ukoliko Albanija ne bi dobila autonomiju, 

3) Na zapadu valja da u Zapadnu srpsku oblast uđu, pored Vrbaske 
banovine, Severna Dalmacija, srpski deo Like, Korduna, Banije i deo 
Slavonije, tako da toj oblasti pripadnu lička želj. pruga od Kostajnice. U 
tu bi oblast ušao na jednoj strani srez bugojanski osim Gor. Vakuf, a od 
sreza lijevanjskog opštine: Lijevno i Donje Polje, a na drugoj strani od 
sreza šibeničkog opštine: Šibenik i Skradin; od kninskog sreza: opština 
Knin i srpski deo opštine Drniš sa svom teritorijom preko koje prelazi 
želj. pruga Knin-Sibenik, te eventualno srpskim delom opštine Vrlika u 
sinjskom srezu; srez benkovački ceo; srez biogradski ceo; srez Preko 
ceo; tako da granica Zapadne srpske oblasti ide Velebitskim Kanalom i 
obuhvata Zadar sa svim otocima pred njim, od sreza gospićkog opštine: 
Gospić, Lički Osik i Medak; od sreza perušićkog istočni deo, preko koga 
prelazi želj. pruga; od sreza otočačkog opštine: Dabar, Škare i Vrhovine; 
od sreza ogulinskog opštine: Drežnica, Gomiije, Gor. Dubrava i Plaški; 
srez vojnički osim opštine Barilović; srez Vrginmost ceo; srez glinski 
osim opština Bučice i Stankovac; od sreza petrinjskog opštine: Blinja, 
Gradusa, Jabukovac i Sunja; srez kostajnički osim opštine Bobovac; od 



sreza Novske opštine: Jasenovac i Vanjska Novska, ali ove opštine valja 
porušiti tako da želj. pruga ostane na teritoriji ovih dveju opština; srez 
okučanski ceo; srez pakrački osim opština: Antunovac, Gaj i Poljana; od 
sreza požeškog opština Velić Selo; srez Daruvar, Grubišno Polje i Slatina; 
zatim bosanski srezovi Derventa i Gradačac. Razume se da u ovu oblast 
ulaze i svi drugi srezovi unutar navedenih granica. 

Za ovu zapadnu srpsku oblast, koja bi imala 46 srezova sa blizu milion 
i po duša, na kojoj je celo preduzeće Šipada, i veliki gvozdeni rudnik 
Ljubija, i preko koje prelazi Jadranska pruga Valjevo - Banja Luka -
Šibenik, valjalo bi obezbediti Zadar s okolinom i otoke koji su pred njim 
radi zaštite njenog izlaska na more. 

4) Severnoj srpskoj oblasti valja dati, uz teritoriju Dunavske banovine, 
oduzete joj srpske srezove Vukovar, Šid i Ilok, i od vinkovačkog sreza 
opštine: Vinkovci, Laze, Mirkovci i Novi Jankovci; srez i grad Osijek 
ceo; 

Ovoj oblasti valja obezbediti Baranju s Pečujom i istočni Banat s 
Temišvarom i Rešicama. 

5) Središnjoj srpskoj oblasti - Drinskoj banovini - imaju se povratiti 
oduzeti joj bosanski srezovi: Brčko, Travnik i Fojnica. 

DALMACIJA, 

koja bi obuhvatala Jadransku obalu od Ploča pa do ispod Šibenika, te 
od bos. herc. srezova: Prozor, Ljubuški, Duvno; zapadne delove 
mostarskog i livanjskog sreza, te delove kninskog i šibeničkog sreza na 
severa, ima da uđe u sastav Srbij e i da dobij e zaseban autonoman položaj. 
Rimokatolička crkva u Dalmaciji biće priznata i od države pomagana, 
ali rad crkve i rimokatoličkog sveštenstva u narodu mora biti na korist 
države i pod njenom kontrolom. 



NAŠ PUT 

Vodi nas stopama kosovskih vitezova. 
Pošli smo da stvorimo Srbiju, 
u kojoj će biti ujedinjeni svi Srbi i sve zemlje u kojima Srbi žive 

(podvukao: S. Č.); 
u kojoj će vladati zakon, red i društvena pravda; 
da seljak bude domaćin, da ima dovoljno zemlje i živi boljim životom, 
da radnik bude pravedno nagrađen za svoj rad i obezbeđen u starosti, 
bolesti i iznemoglosti, 
da činovnik pretstavnik države u svome delokrugu bude materijalno 
obezbeđen i zaštićen, ali i odgovoran; 
u kojoj će kapital biti zakonom zaštićen, ali i kontrolisan, a glavni 
nosilac kapitala biti država; 
u kojoj će biti priznate zasluge svima borcimaza narodno oslobođenje 
kako u prošlim ratovima tako i u ovome, a njihovim porodicama 

omogućen život; 
u kojoj će izdajnici i oni koji su svoje položaje u javnom životu 



zloupotrebili biti pravedno kažnjeni; 
u kojoj će javnim životom da upravljaju oni koji su za to dostojni. 

Eto, takvu Srbiju, kakvu su sanjala sva naša pokolenja, a za kakvu se 
bori srpski narod od Karađorđa pa do dana današnjega, u kojoj će se 
moći živeti dostojno čoveka, a za koju je vredno umreti, takvu Srbiju 
koja će s ponosom da vodi Jugoslaviju, pa i ceo Balkan, želimo da 
stvorimo ili da izginemo, kao što izginuše kosovski vitezovi. 

To je put koji nam je pokazao naš mladi Kralj, 
to je put kojim nas vodi naš Draža Vojvoda. 

(Zbornik dokumenata i podataka o narodnooslobodilačkom ratu 
naroda Jugoslavije /dalje: Zbornik NOR-a/, tom XTV, knj. 1, Beograd, 
1981, dok. 1; V. Dedijer - A. Miletić, n.d., str. 8-15; S.Čekić Agresija 

na Bosnu i genocid nad Bošnjacima 1991.-1993., Sarajevo, 1994, 
str 266.) 



OTPREMANJE BOŠNJAKA U 
KONCENTRACIONE LOGORE 

- IZVJEŠTAJ KOTARSKE OBLASTI JAJCE, 
JAJCE, 26. JULI 1941. 

NEZAVISNA DRŽAVA HRVATSKA 

Kotarska oblast u Jajcu 
Broj: Pov. 448/41 

Jajce, 26. VII 1941. 

MINISTARSTVU UNUTARNJIH POSLOVA 
Z A G R E B 

VELIKA ŽUPA PLIVA I RAMA 
J A J C E 

REDARSTVENO RAVNATELJSTVO 
Ustaškog redarstva 

B A N J A L U K A 

Izvješćujem da su odlukom od danas broj 448 pov. opremljeni u 
koncentracioni logor u Gospić slijedeći: 

1) Jusuf Filipović sin Fahribegov rodom iz Jezera, općine iste kotara 
Jajce, star 36 godina, po zanimanju bravar, oženjen, vjere islamske, 
narodnosti Hrvatske, otac dvoje djece, slabog imovnog stanja, pismen, 
do sada navodno neporočan. 

Isti je poznat kao opasan komunistički agitator i kao otvoreni pristaša 
komunizma. Inače je naprašite naravi i sklon terorizmu. 

2) Mustafa Hasić sin Salihov iz Jezera, općine Jezero, kotara Jajce, 
star 18 godina, neoženjen, vjere islamske, narodnosti Hrvatske, navodno 
neporočan, pismen, dobrog imovnog stanja. Isti je poznat kao pristaša 



komunizma i sarađivao je zajedno sa Jusufom Filipovićem. 
3) Irfan Filipović sin Fahribegov iz Jezera, općine iste, kotara Jajce, 

po zanimanju svršeni đak VII. razreda gimnazije star 19 godina, 
neoženjen, vjere islamske, narodnosti hrvatske, imovinskog stanja 
srednjeg, pismen, do sada sudski nekažnjavan. Isti je poznat kao 
simpatizer komunizma i kao saradnik svoga brata Jusufa. Bježao je pred 
potragom Ustaša. 

4) Mujo Kadrić sin Mustafin iz Jajca, općine iste, kotara istog, star 25 
godina, neoženjen, vjere islamske, narodnosti Hrvatske, pismen, do sada 
neporočan. Isti je poznat kao vrlo opasan, tvrd i uporan komunista. 
Uhvaćen je u brdima zvanim Gorica. 

5) Asim Burek, sin Begin, aščija, iz općine i kotara Jajce, star 35 
godina, vjere islamske, narodnosti Hrvatske, oženjen otac jednog djeteta, 
do sada neporočan, slabog imovinskog stanja. Isti je izgrađeni komunista, 
drzak i ne krije svoje uvjerenje, dobar je agitator. 

6) Jovo Balać sin Đurin, iz Jajca, 18 godina star, stolar, vjere grčko-
istočne, narodnosti Srpske, neoženjen, sudski ne kažnjavan, slabog 
imovinskog stanja. Isti je poznat kao opasan komunista. 

7) Hamdija Sinanović, sin Ahmetov iz Jajca, općine i kotara Jajce, 
student prava, vjere islamske, narodnosti Hrvatske, neoženjen, do sada 
sudski nekažnjavan, slabog imovinskog stanja, 20 godina star. 

Poznat kao osvjedočeni komunista i dobar agitator. 
8) Kučara Mirko sin Dragutina iz Jajca, općine i kotara istog po 

zanimanju tokar, vjere rimo-katoličke, narodnosti Hrvatske, neoženjen, 
star 20 godina, sudski nekažnjavan, slabog imovinskog stanja. Isti je 
odličan organizator i agitator komunističke ideologije, vrlo je uporan. 

9) Lazar Babić sin pok. Petra, po zanimanju stokar rodom iz Jezera 
općine iste, kotara Jajce, star 32 godine, oženjen vjere grčko-istočne, 
narodnosti Srpske, do sada neporočan, otac troje djece, slabog imovinskog 
stanja. 

Isti je bio po Ustaškom tabora u Jezera, pritvoren. Iz pritvora je 
pobjegao 22. lipnja i sakrivao se po šumama. Pobjegao je zajedno sa 
Jusufom Filipovićem, ali se je kasnije sam prijavio. Bio je uzet po 
Njemcima u Banja Luku kao taoc i zatim po vraćen natrag ovoj kotarskoj 
oblasti. Poznat je kao pristaša komunista i opasan je agitator. 

Sva napred navedena lica zapraćena su po jednoj oružničkoj patroli 
uz pripomoć Ustaša u koncentracioni logor u Gospiću. 



Broj: 22277 Pr. M. U. P. 1941. 

Kotarski predstojnik: 
Potpis 

Tvrdi se da je prepis suglasan sa originalom. 
U Zagrebu, dne 6.kolovoza 1941. 

Nadoficijal: 

(V. Dedijer - A. Miletić, n.d., str. 483-484) 



MASAKRIRANJE NA PODRUČJU BOSANSKE KRUPE 
27. JULA 1941. 

Dana 27.7.1941. godine izgonio je selo Veliki Dubovik, Jesenica 
muslimanska, Potkrš, Zorlin i Arapuša. Kako su stanovnici Muslimani 
bili bez zaštite i oružja, goloruki, kod svojih kuća nemoćni i iznenađeni, 
ujutro 27.7.1941. godine, četnici su organizirano upali u selo Veliki 
Dubovik, opkolili kuće i ubijali svakog tko nije mogao pobjeći. U kući 
Mehmeda Bobića ubijeno je 12 osoba i to: 

1. Mehmed Bobić 76 godina 
2. Omer Bobić 75 " 
3. Ibrišin Bobić 67 " 
4. Hasan Bobić 62 " 
5. Omer "Crni" Bobić 65 " 
6. Edhem "Homa" Bobić 41 " 
8. Huso Omerov Bobić 28 " 
7. Emin "Mali" Bobić 76 " 
9. Hruste Himzin Bobić 28 " 
10. Fehim Ibrišimov Bobić 19 " 
11. Meho Omerov Bobić 26 " 
12. Bilal Grošić 56 " 

Svi su se sklonili u kući Mehmeda Bobića, misleći da će se spasiti, 
kad niko nije kriv, a Mehmed Bobić je bio stari čovjek poznat i kod Srba 
i Muslimana, ali četnici to nisu poštivali, nego sve potukli krampovima 
i sjekirama. 

Kako je sve u selu uništeno ubijeni su još: 

1. Međedović Omer 91 godina 
2. Karić Abid 63 " 
3. Hasanagić Hasan 35 " 
4. Džaferović Okan 76 " 



5. Džaferović Fatima 20 " (kći nepokretna bolesna) 
6. Harboš Ibro 75 ti 

7. Delalić Miralem 50 " (bolestan) 
8. Hodžić Avdo 19 M 

Na Veliki Dubovik je bio vođa Trivo Drljača, Branko Drljača, Dušan 
Jelača, Branko Ćopić, Ratlco i Stojan Novaković iz Hašana, Đuro Šošić, 
Sladković Miloš, Duka Mojkić i drugi, svi su bili četnici. 

To mogu posvjedočiti Džaferović Arif živi u Pučeniku, Grošić Alija 
Vel. Dubovik, kome je ubijen otac Bilal, Bobić Najil Vel. Dubovik, kome 
je ubijen otac i brat. A poznato je kako su pobijeni u Bosanskoj Krupi 
nevini Bobić Sulejman, Bobić Emin, Harboš Mujo, Sudo i drugi su 
ubijeni. I tu je bio glavni vinovnik krvnik Branko Drljača i Branko Ćopić, 
Miloš Sladković, Duka Mojkić i drugi. 

Četnici su iz osvete posjekli 4 dunuma mladog voća i krušku pored 
ceste staru 360 god. koju su moji pradjedovi kalemili i nišan Hasana 
Bobića visok 4 m. To je djed poginulih Bobića: Mehmeda, Omera, 
Hasana, Edhema, Emina, Ibrišima i Omera "Crnog" 

(Iskaz preživjelog Rašida Bobića, iz Zagreba, od 23.jula 1991. -
Kulturno društvo Bošnjaka "Preporod", Sarajevo, neregistrirano) 


